
Avviz Numru. 491/2005 
 
 
 

Joseph Camilleri (ID 285749 M)          
  

vs 
 

Av Dr Tonio Azzopardi nominat b’digriet ta’ l-10 ta’ 
Ottubru  2005 bhala kuratur deputat sabiex 

jirrapprezenta l-eredita’ gjacenti ta’ Mario Aquilina    
  
 
Il-Qorti, 
 
Rat l-avviz ipprezentat mill-attur fis-16 ta’ Settembru 2005 
fejn talab lil din il-Qorti li tikkundanna lill-konvenut nomine 
li jhallsu s-somma ta’ elf disa’ mija disgha u sebghin lira 
Maltin (Lm1,979) rapprezentanti  hlas ta’ bejgh u konsenja 
ta’ merkanzija ta’ gwiez u negozju ta’ bhejjem illi sar bejn 
l-attur u Mario Camilleri  
  
Bl-ispejjez, inkluz bl-imghax legali mid-data tal-prezentata 
tal-avviz sad-data tal-hlas eventwali, lkoll kontra l-
konvenut  li gie ngunt ghas-subizzjoni.  

Rat in-nota ta’ l-eccezzjonijiet tal-kuratur deputat fejn 
eccepixxa illi:  
 
Illi hu m’huwiex edott mill-fatti u ghalhekk jirriserva li 
jissolleva l-eccezzjonijiet tieghu fi stadju ulterjuri.   
 
Semghet ix-xhieda bil-gurament. 
 
Rat l-atti u d-dokumenti kollha tal-kawza. 
 
Ikkunsidrat: 
 
Irrizulta mill-provi illi bejn Joseph Camilleri u Mario 
Aquilina kien hemm relazzjoni kummercjali li tmur lura xi 
disa’ snin. Mario Aquilina kien joqghod f’razzett magemb 
dak ta’ l-attur u Aquilina kien jixtri l-gwiez u jpartat 
annimali ma’ l-attur. F’dan in-negozju kienu jghinu lill-attur 
Santo Tonna u Guzeppi Camilleri li t-tnejn kemm-il darba 
wasslu l-gwiez jew xi merkanzija ohra lil Mario Aquilina, 
pero’ dan ta’ l-ahhar qatt ma hallas.  
 
Irrizulta wkoll illi l-attur kien izomm il-kontijiet fuq pitazz 
b’mod kwazi indecifrabbli u kien ghalhekk li tqabbad it-
tekniku Paul Bezzina sabiex janalizza c-cifri fil-pitazz u 
jasal ghal xi konkluzzjoni dwar l-ammonti indikati. Dan l-
ezercizzju sar u fir-rapport tieghu a fol 32 is-Sur Bezzina 
wasal ghall-konkluzzjoni li kien hemm diskrepanza zghira 
ta’  biss tmintax-il lira fuq il-bilanci li wera l-attur. Fost il-
konkluzzjonijiet tieghu t-tekniku Paul Bezzina qal illi “.... 
jiena moralment konvint li t-transazzjonijiet huma genwini 
u li saru veru.”  
 
Fin-nota ta’ sottomissjonijiet tieghu l-kuratur deputat 
semma illi l-ammonti mitluba mill-attur huma ormai 
preskritti kemm bil-perkors ta’ tmintax-il xahar bl-Artikolu 
2148(a) tal-Kap 16 u dak kwinkwennali kontemplata bl-
Artikolu 2156 (f) tal-Kodici Civili. Il-Qorti jidhrilha illi 
m’ghandhiex taghti kaz din is-sottomissjoni peress illi 
eccezzjoni ulterjuri trid tinghata formalment  wara li 
jintalab permess mill-Qorti. Dan il-permess ma ntalabx u 
ghalhekk  ma setghux jigu pprezentati eccezzjonijiet 

kamuffati taht forma ta’ nota ta’ osservazzjonijiet. Mill-
bqija l-Qorti jidhrilha illi taqbel ukoll mal-konkluzzjoni tat-
tekniku Paul Bezzina dwar il-genwinita’ ta’ l-operazzjonijiet 
li kienu jezistu bejn Joseph Camilleri u Mario Aquilina, fejn 
Camilleri kien dejjem jispera illi xi darba Aquilina kien 
isalda l-pendenzi li kien hemm bejniethom, nonostante li 
Aquilina kien jaghmel pagamenti zghar ta’ ghaxar liri u 
forsi ghoxrin lira. Il-Qorti jidhrilha illi ghandha tilqa’ t-talba 
ta’ l-attur kif konfermata bir-rapport tat-tekniku Paul 
Bezzina fl-ammont ta’ Lm1975.  
 
Ghal dawn il-motivi, 
 
Il-Qorti taqta’ u tiddeciedi illi tilqa’ t-talba ta’ l-attur. 
Tikkundanna lill-konvenut fil-kwalita’ tieghu premessa li 
jhallas lill-attur is-somma ta’ €4600.50 (Lm1975) 
rapprezentanti hlas ta’ bhejjem u konsenja ta’  merkanzija 
ta’ gwies u negozju ta’ bhejjem.  
 
 
Bl-ispejjez u l-interessi legali mid-data tan-notifika ta’ l-
avviz kontra l-konvenut nomine. 

